
Annotatsion. This article provides information on the study of ants of the sucker-carrier Hyalomma 

(Hyalomma) generation in Uzbekistan, as well as information on their quality, biology and ecological characteristics 
 

Chorvachilikni muvaffaqiyatli rivojlantirish, chorva mollari sonini saqlab qolish va ularning mahsuldorligini 
oshirish uchun turli parazitlar, jumladan, qon so'ruvchi-tashuvchi kanalarga qarshi kurashish muhim ahamiyatga ega. 
Bu ektoparazit kanalar xo’jayinlari qonini so’rish bilan birga, o'z tanalarida odamlar va hayvonlarning ko'plab xavfli 
kasalliklarining patogenlarini uzoq vaqt saqlaydilar va  tashuvchisi bo'lib xizmat qiladilar. Bu kanalar bilan 
zararlangan yosh hayvonlarning oʻsishi sekinlashib, katta yoshdagilarini vazn yo’qotishiga sabab boʻlib, iqtisodiyotga 
katta zarar yetkazadi. Oʻrta Osiyo respublikalarida, bu yerda ayniqsa zotdor naslchilikda hayvonlarni piroplazmozdan 
nobud boʻlishi 80% ga etadi. 

Karl Linniy (1758) “Tabiat sistematikasi” asarining navatdagi nashrlaridan birida kanalarning Acarus avlodi 30 
ta turni birlashtirishi haqida ma’lumot beradi va uning о‘zi yagona bitta tur Acarus aguaricus suv kanasiga ta’rif 
beradi. Yer yuzida kanalar faunasi turlari soni 1954 yilga kelib 10 000 ta, 1964 yida 17 500 ta va bugungi kunda 
kanalarning  60 000 dan ortiq turi qayd etilgan [5]. 

Iksod (Ixodidae, Parazitaformez, Acari) kanalari vakillari umurtqalilarning qon so‘ruvchi parazitlari bo‘lib, 
ularning ko‘pchiligi asosan sutemizuvchilar va qushlarda qiladi. Iksod kanalari odam va hayvonlarning faqat qonini 
so‘rishi, ko‘pgina bakterial, virusli, zamburug‘li hamda parazitar kasalliklarning tashuvchisi bo‘lib qolmasdan, bu 
kasalliklarni o‘zida saqlovchi manba bo‘lishi bilan ham juda xavflidir [4]. 

Dunyo faunasida Iksod (Ixodidae) kanalarining 2 kenja turkumga va 14 avlodga tegishli 680 ta turlari ma'lum, 
shundan 22 turi Hyalomma avlodining vakillaridir [2]. 

 O‘zbekiston hududida qon so‘ruvchi-tashuvhi kanalarning 50 dan ortiq turi uchraydi.  Bulardan Iksod 
kanalarning – 33 ta turi, argas kanalarning – 7 turi va gamaz kanalarining 11 turi mavjud [6].  

Iksod (Ixodidae) kanalari Ozarbayjon, Sharqiy Gruziya, Armaniston, Turkmaniston, janubiy Qozog‘iston, 
O‘zbekiston, Tojikiston, shuningdek, Shimoliy Afrika, Eron va Xitoy Xalq Respublikasida tarqalgan. Ayniqsa, O‘rta Osiyo 
respublikalarining dasht, yarim dasht va cho‘l zonalarida uchraydi. Ayrim turlari (Hyalomma detritum va  H. 
anatolicum)  molxona va ular atrofida yashaydi [8]. 

O’rta Osiyoda xususan O’zbekistonda Hyalomma avlodi kanalarining 10 ta turi qayd etilgan bo’lib ular qator 
tadqiqotchilar (Померaнцев, 1950; Муратбеков, 1950; Бернадская, 1959; Сержанов, 1964; Куклина, 1976; 
Узаков, 1990; Akramova, Umrqulova va b.q., 2016 kabi olimlar tamonidan o’rganilgan [1,3,6,7,8, 9,10]. Tadqiqotlarda 
Hyalomma avlodi kanalari faunasi turlar tarkibi, ularning tarqalishi, bioekologik xususiyatlariva, ko’payishi rivojlanish 
bosqichlari yoritib berilgan. 

Hyalomma  avlodi kanalari vakillari Iksod kanalari orasida eng yirigi hisoblanib, och kanalar tanasining 
uzunligi 4-10 mm, to‘q kanalar tanasining uzunligi 25 mm gacha boradi. Bu avlodga mansub kanalarning tanasining 
rangi to‘q qizildan jigar rangda bo‘ladi. Hyalomma avlodining vakillari boshqa yaylov kanalariga qaraganda kattaroq, 
qora, xartumi uzun, uning asosi to‘rt burchakli, ko‘zlari bor. Anal jo‘yagi anal teshigining orqasida joylashgan. 
Peritremasi vergulsimon. Erkaklarining ventral qalqoni uch juft bo‘ladi. 

Hyalomma  avlodi kanalari imagolari asosan qoramollarda, kamroq ot, tuya, qo‘y va boshqa uy hayvonlarida, 
lichinka va nimfalari qoramollarda parazitlik qiladi. Bu kanalar molxonalardagi devor va oxur yoriqlarida yashab 
rivojlanadi. Imagolari may-avgust oylarida xo’jayinlarida qon s’orib parazitlik qiladi. Lichinka hamda nimfa davri 
avgust-sentabr oylariga to‘g‘ri keladi, Ular qon so‘rib bo‘lgach, hayvon tanasidan yerga tushib tashqi muhitda 
qishlaydi. Qon so‘rmaganlari hayvon tanasida qolib, kelgusi yil bahorda imagoga aylanadi. Hayvon tanasida 
lichinkalari ham qishlashi mumkin. 

Yetuk urg‘ochi kanalar 5-7 mingtagacha tuxum qo‘yadi va bir-ikki oydan keyin ulardan lichinkalar chiqadi. 
Lichinka bilan nimfa o‘rta hisobda o‘n kungacha qon so‘radi. Kananing to‘liq rivojlanishi 4 oydan 13 oygacha davom 
etadi. Lichinkalari 7-8, imagolari 6-8 oygacha och yashashi mumkin.  

Aprel-may oylarida ular quyi temperaturada 9 dan 12 kungacha, ba’zan, alohida zotlarda esa bundan 
ko‘proqqa cho‘ziladi. Iyun-iyul oylarida bu muddat 5-8 kungacha qisqaradi. Urg‘ochilarning oziqlanish muddati uch 
xilga bo‘linadi. Birinchi davr 8-10 soat, ikkinchisi — 5-8 kunga cho‘ziladi va ularda vazn ortishi kuzatiladi. Uchinchisi 
— 8-24 soat, bu vaqt mobaynida urg‘ochi 100 mg. dan 1000-1465 mg gacha yiriklashadi. 

Urg‘ochilarning urug‘lanishi odatda oziqlanishning ikkinchi davrida sodir bo‘ladi, agar bu davrda erkak 
kanalar yo‘q bo‘lsa, urg‘ochilar oziqlanishdan to‘xtaydi. Och, yana oziqlanayotgan urg‘ochilar faqat tunda qayd etilgan. 
Bundan kelib chiqib aytish mumkinki, ular hayvonlarga kunduzi, ular o‘tloqqa yoyilgan paytda yopishadi. 

Tuxum qo‘yish va urug‘lantirilgan urg‘ochilarda tuxumlarning yetilishi temperatura va nisbiy namlik 
darajasiga qarab katta farq qiladi va yoz oylari boshlanishi bilan keskin kamayadi. Aprel-may oylarida 12-230 
temperaturada tuxum qo‘yish 30-45 kundan keyin, iyunda 20-30, iyul-avgust oylarida esa 27-320 temperaturada — 8-

10 kundan keyin boshlanadi. Tuxum qo‘yish davomiyligi o‘zgaruvchan bo‘lib, aprel-may oylarida bir oydan ikki 
oygacha, iyunda — 33 kunga, iyul-avgustda — 19 dan 28 kungacha davom etadi. 

Embrionning rivojlanish muddati ham temperaturaga bog‘liq bo‘ladi: iyul-avgust oylarida u 10-19 kunda 
yakunlanadi, may-iyun oylarida 28 kungacha cho‘ziladi. Lichinkalarning ommaviy chiqishi ko‘pincha 8-10 kunda 
tugaydi, ba’zan 16 kungacha cho‘ziladi. Tuxumdan chiqib, lichinkalar zich to‘plarga yig‘iladi va xitinning qotishini 
kutadi (10-25 kun). Lichinkalar hayvonlarga avgust va sentabr oylarida tushadi, lekin ularning kichikligi sabab ular 
sentabrning ikkinchi yarmidagina seziladi[..]. 

A.M.Muratbekov (1950) va Z.M.Bernadskaya (1959) ma’lumotlariga ko‘ra [3,7], voyaga yetgan kanalar may 
oyida paydo bo‘ladi, iyun-iyul oylariga kelib ko‘payish soni yuqori darajaga yetadi. Avgust oyida ularning soni keskin 
tushib ketadi. Sentabr-oktabr oylariga kelib, qishda va bahorda juda kam bo‘ladigan ayrim zotlarigina uchraydi. 
Lichinkalar va nimfalar sentabr oyidan to aprel oyining oxirigacha, ayrim hollarda may oyining boshigacha parazit 
holda yashaydi. To‘q nimfalarning bir qismi kuzda to‘kilib tushadi va xo‘jayindan alohida qishlaydi. To‘yinib 
ulgurmagan nimfalar esa hayvon tanasida qishlaydi va kelasi yilning bahorida to‘kilib tushadi. Hayvon tanasidagi 
to‘yingan nimfalar miqdorining nisbatan ko‘pligi fevral-mart oylarida kuzatiladi 4 вояга етган каналар may oyida 
paydo bo‘ladi, iyun-iyul oylariga kelib ko‘payish soni yuqori darajaga yetadi. Avgust oyida ularning soni keskin tushib 
ketadi. Sentabr-oktabr oylariga kelib, qishda va bahorda juda kam bo‘ladigan ayrim zotlarigina uchraydi. Lichinkalar 
va nimfalar sentabr oyidan to aprel oyining oxirigacha, ayrim hollarda may oyining boshigacha parazit holda yashaydi. 
To‘q nimfalarning bir qismi kuzda to‘kilib tushadi va xo‘jayindan alohida qishlaydi. To‘yinib ulgurmagan nimfalar esa 
hayvon tanasida qishlaydi va kelasi yilning bahorida to‘kilib tushadi. Hayvon tanasidagi to‘yingan nimfalar 
miqdorining nisbatan ko‘pligi fevral-mart oylarida kuzatiladi. Hyalomma avlodi kanalari bir (H. scupense),  ikki  (H. 
detritum)  va uch (H. anatolicum) xo‘jayin ishtirokida rivojlanadi. 

